
	Global Prayer Alert
'n Weeklikse gebedsgids vir gemeentes, gebedsgroepe en 24-uur gebedswagte. 
Vir gebedsinligting, besoek www.jwipn.com, www.global24-7.org en www.globalprayerwatch.org 

	Herlewing

	Die HERE sal jou seën en jou behoed; die HERE sal sy aangesig oor jou laat skyn en jou genadig wees; die HERE sal sy aangesig oor jou verhef en aan jou vrede gee. (Num.6:24-26). Ons Vader seën ons met alle geestelike seëninge, uitverkore, aangeneem, geregverdig en aan ons is genade betoon, ons is vernuwe en is geroep en het die ewige lewe beërwe. Jesus het ons verlos van ons sonde. Die Heilige Gees seën ons met ’n hernieude gees, Hy is die Gees van geloof, ons Trooster, gee vir ons die gees van aanneming en is die seël op ons lewens tot Jesus weer verskyn. Ons word behoed en beskerm teen die wêreld, teen Satan, die euwel van sonde en hou ons in die genade van die Here. Dankie Here vir U seën op ons lewens. Dankie dat ons U vrede, genade en barmhartigheid kan ervaar.

	Deurbraak: Wonderbaarlike vermeerdering van kos

	Hulle het net genoeg etes voorberei vir 70 persone. Teen die tyd wat die diens begin het in Pochutla, het 200 mans gearriveer. Tydens Operation Mobilization se uitreik in Meksiko in die staat van Oaxaca, het ’n groep vrywilliges besef hulle het nie genoeg kos nie, gebid en die Here gevra om die kos te vermeerder. Hulle gebed is verhoor. ‘Ek kon dit nie glo nie, maar dit het gebeur. Terwyl ons die kos aan die prisoniers uitgedeel het, het dit nie opgeraak nie. Ons het selfs genoeg eetgerei gehad vir 200 mans!’ (E-pos: editor@prayer-alert.net, 03/11/11). Prys die Here dat Hy die gebede van die vrywilliges verhoor het. Bid dat hierdie wonderwerk hul geloof sal laat groei en dat hulle voortdurend die Here sal vertrou vir die onmoontlike. 

	
Bid vir jou gemeenskap: Kinders

	Daar is vandag ongeveer twee miljard kinders in die wêreld, een derde van die wêreld se bevolking. ‘n Verdere 26% is jongmense tussen die ouderdom van 15-29 jaar. Minstens 300 000 kinders, sommige so jonk as tien jaar, werk tans as ‘kindersoldate’ in gewapende konflikte regoor die wêreld. (Webruimte: http://www.satsonline.org/content/4-14-window-church-has-missed-it-2000-years). Vra God se beskerming oor die kinders in jou gemeenskap. Bid asseblief tot die Here van die oes vir werkers om kinders wêreldwyd te bedien in alle tale. Bid dat die Heilige Gees die harte van miljoene kinders sal aanraak om ‘ja’ te sê vir Christus en dat hulle self ook die evangelie sal verkondig. Bid vir deurbrake en voorsiening vir die meer as 91 miljoen kinders onder die ouderdom van vyf wat honger ly en vyf miljoen kinders wat wees gelaat is as gevolg van vigs.

	Suid-Afrika: SA stede neem deel aan Global Day of Worship

	Aanbidders in Suid-Afrika sal by 30 ander lande van ses konintinente aansluit in ‘n 24-uur golf van aanbiddng wat oor die wêreld sal strek op 11 November tydens die eerste jaarlikse Global Day of Worship. GDW byeenkomste in Kaapstad, Johannesburg en Port Elizabeth sal beskikbaar wees op die Internet en sal aanbidders regoor die wêreld verbind in 1 uur gleuwe van 7nm tot 8nm in elkeen van die wêreld se 24 uur tydsones. Altesaam 148 stede gaan deelneem in die 11.11.11 dag van aanbidding. Organiseerders maak dit duidelik dat dit nie ’n tyd is om enigiets van God te vra nie, ‘maar ’n tyd om Sy skoonheid en Sy heerlikheid te aanskou terwyl hulle lof bring aan hul Koning!’ (Webruimte: http://gatewaynews.co.za/2011/10/27/sa-cities-joining-global-day-of-worship-on-11-11-11/, 02/11/11). Bid dat hierdie samekoms baie Suid-Afrikaners sal nader bring aan God. Bid dat elkeen wat hierdie byeenkomste bywoon ’n openbaring van God die Vader, die Seun en die Heilige Gees sal hê. 

	Internasionaal: Onthou die vervolgdes

	Meer as 400 miljoen Christene leef onder 66 regerings wat godsdiens vryheid beperk en vervolg gelowiges. Elke jaar word ’n gemiddelde van 200 000 Christene doodgemaak vir hul geloof. Noord-Korea: Noord-Korea is no. 1 op die wêreldlys van lande wat Christene vervolg. Die hele land is onder die invloed van die Juche-ideologie en die aanbidding van die “Groot Leier”. As gevolg hiervan het Christene volgens die regering nie eers die reg om te bestaan nie. Ten spyte van hierdie vervolging groei die Christelike geloof merkwaardig en kom daar verstommende getuienisse uit Noord-Korea. Christene word vir verskeie redes in hegtenis geneem. Sommige is doodgemaak en ander is na politieke kampe gestuur. Iran: Iran is no. 2 op die wêreldlys van lande wat Christene vervolg. In hierdie land word baie kerkdienste deur die geheime polisie gemonitor. Gelowiges wat aktief is in kerke of die selgroepbeweging, word ondervra, gearresteer en in die tronk gegooi en geslaan. Individuele gelowiges word onder druk van die owerheid deur die samelewing onderdruk. (Webruimte: http://www.opendoorsusa.org/, 02/11/11). Bid dat Christene vreesloos en getrou sal bly in die aangesig van vervolging, en voort sal gaan om die evangelie onverskrokke te verkondig oral waar hulle gaan. Bid dat daar vir lede van die regering geleenthede sal wees om die evangelie te hoor. Bid dat Islamitiese bekeerlinge getrou sal bly aan Christus en Hom nie sal verloën nie.

	Hierdie gebedskalender is 'n inisiatief van Jerigo Mure Gebedsnetwerk en word moontlik gemaak deur u getroue ondersteuning. Kontak: watch@jwipn.com 


